
Atmeshvaratattvapancharatnam

આત્મેશ્વરતત્ત્વપઞ્ચરત્નમ્

(વ્યાસકૃતમ્)
ષડાધારોર્ધ્વસન્નિષ્ઠં ષડુત્કર્ષસ્થલેશ્વરમ્ ।
ષટ્સભારમણં વન્દે ષડધ્વારાધનક્ષમમ્॥ ૧॥
શ્રીમત્શ્રીકુન્દમૂલસ્થલલસિતમહાયોગપીઠે  નિષણ્ણઃ

સર્વાધારો મહાત્માઽપ્યનુપમિતમહાસ્વાદિકૈલાસવાસી ।
યસ્યાસ્તે કામિની યા નતજનવરદા યોગમાતા મહેશી

સોઽવ્યાદાત્મેશ્વરો માં શિવપુરરમણઃ સચ્ચિદાનન્દમૂર્તિઃ  ॥ ૨॥
યો વેદાન્તવિચિન્ત્યરૂપમહિમા યં યાતિ સર્વં જગત્

યેનેદં ભુવનં ભૃતં વિધિમુખાઃ કુર્વન્તિ યસ્મૈ નમઃ ।
યસ્માત્ સમ્પ્રભવન્તિ ભૂતનિકરાઃ યસ્ય સ્મૃતિર્મોક્ષકૃત્

યસ્મિન્ યોગરતિઃશિવેતિ સ મહાનાત્મેશ્વરઃ પાતુ નઃ॥ ૩
તુર્યાતીતપદોર્ધ્વગં ગુણપરં સત્તામયં સર્વગં

સંવેદ્યં શ્રુતિશીર્ષકૈરનુપમં સર્વાધિકં શાશ્વતમ્ ।
ઓઙ્કારાન્તરબિન્દુમધ્યસદનં હ્રીઙ્કારલભ્યં  નુમો

વ્યોમાકારશિખાવિભાવિમુનિસન્દૃશ્યં ચિદાત્મેશ્વરમ્॥ ૪॥
વેદાન્તાર્થવિચક્ષણૈરતિતરાં બ્રહ્મેતિ યઃ કથ્યતેઽ-

પ્યન્યૈર્યોગિજનૈર્મહાપુરુષ ઇત્યષ્ટાઙ્ગિભિશ્ચિન્તિતઃ  ।
કૈશ્ચિલ્લોકવિપત્તિકૃત્ત્રિનયનઃશ્રીનીલકણ્ઠઃ  સ્મૃતઃ

તં વન્દે પરમાત્મનાથમનિશં કુન્દદ્રુમાધઃ  સ્થિતમ્॥ ૫॥
ઇતિ વ્યાસકૃતં શ્રીમદાત્મેશ્વરતત્ત્વપઞ્ચરત્નં સમ્પૂર્ણમ્ ।

